
ᕿᑭᖅᑕᓂ ᐋᓐᓂᐊᕐᕕᐊᓗᒃ ᒪᑐᐃᖅᑐᖅ 
 
ᐃᖃᓗᐃᑦ, ᓄᓇᕗᑦ (ᐋᒃᑐᐸ 19, 2007) – ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᒥᓂᔅᑕᖓ ᓕᐅᓇ 
ᐊᒡᓗᒃᑲᖅ ᐊᒻᒪᓗ ᓯᕗᓕᖅᑎ ᐹᓪ ᐅᑲᓕᖅ ᐅᓪᓗᒥ ᒪᑐᐃᖅᓯᖅᑲᐅᔫᒃ ᕿᑭᖅᑕᓂ ᐋᓐᓂᐊᕐᕕᐊᓗᒻᒥᒃ ᐃᖃᓗᓐᓂ. 
ᐊᓐᓂᐊᕐᕕᐊᓗᑦᑖᖅᑲᐅ ᓄᓇᕗᒻᒥᐅᓄᑦ ᓄᑖᖑᓂᖅᐹᓂᒃ ᐋᓐᓂᐊᖃᕐᓇᖏᑦᑐᓕᕆᔾᔪᑎᓂᒃ. 
 
“ᐅᐱᒋᑦᓯᐊᖃᑦᑕᓂᐊᖅᑕᕗᑦ ᑖᓐᓇ ᐋᓐᓂᐊᕐᕕᐊᓗᑦᑖᖅᑲᐅ ᐊᕐᕌᒍᕋᓴᕐᓂᒃ,” ᐅᖃᖅᓯᒪᔪᖅ ᐊᒡᓗᒃᑲᖅ. “ᑕᒪᓐᓇ 
ᐊᓪᓗᕆᐊᕈᑎᒻᒪᕆᐅᔪᖅ ᐸᕐᓇᐅᑎᑦᑎᓐᓄᑦ ᐊᑐᐃᓐᓇᖃᕐᓂᖅᓴᐅᖁᓪᓗᒋᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐊᕕᑦᑐᖅᓯᒪᕕᑦᑎᓐᓂ ᓂᕆᐅᑦᓯᐊᖅᑐᖓᓗ ᐱᕚᓪᓕᕈᑕᐅᒐᔭᕐᓂᖓᓄᑦ ᓄᓇᕗᒻᒥᐅᓄᑦ.” 
 
ᑲᑎᓪᓗᒋᑦ 35-ᓂᒃ ᐃᓪᓕᖃᕐᓂᐊᖅᑐᖅ ᐋᓐᓂᐊᕐᕕᐊᓗᒻᒥ, ᐊᖏᓪᓕᒋᐊᖅᑕᐅᓯᒪᓪᓗᓂ ᐋᓐᓂᐊᕐᕕᓕᐊᖅᐸᑦᑐᓄᑦ 
ᐅᐸᑦᑕᐅᕕᒃ, ᐊᒥᓱᕐᖑᕆᐊᕐᓗᑎᒃ ᐃᓪᓕᖏᑦ ᐱᓚᑦᑕᐅᕙᑦᑐᓄᑦ ᐃᕐᓂᕕᖏᓪᓗ. ᑲᑎᓪᓗᒋᑦ ᐊᑭᖃᓚᐅᖅᑐᖅ 
$64,000,000, ᐃᓚᒋᓕᐅᑎᓪᓗᒋᑦ ᓱᓇᒃᑯᑖᖏᑦ. 
 
“ᕿᑭᖅᑕᓂ ᐋᓐᓂᐊᕐᕕᐊᓗᒃ ᓄᓇᕗᒻᒥᐅᓄᑦ ᖃᓂᓐᓂᖅᓴᐅᓗᑎᒃ ᐊᖏᕐᕋᖏᓐᓄᑦ ᐃᑉᐱᒋᔭᐃᓐᓇᕆᓂᐊᖅᑕᕗᓪᓗ 
ᐱᕚᓪᓕᕈᑕᐅᓂᐊᕐᓂᖏᑦ,” ᐅᖃᖅᓯᒪᔪᖅ ᐅᑲᓕᖅ. “ᐅᓪᓗᒥ ᐃᖅᑲᐅᒪᓇᕐᓂᐊᖅᑐᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᓄᓇᕗᒻᒥ.” 
 
“ᐋᓐᓂᐊᕐᕕᐊᓗᒃ ᑐᕌᖓᑦᓯᐊᕐᓂᖅᓴᐅᔪᖅ ᓄᓇᕗᒻᒥ ᐱᔭᕆᐊᓕᓐᓄᑦ ᓴᓇᔭᐅᓯᒪᓪᓗᓂᓗ ᐊᖑᒻᒪᑎᒍᓐᓇᖁᓪᓗᑕ 
ᓯᕗᓂᑦᓴᑎᓐᓂ, ᐅᖃᖅᓯᒪᔪᖅ ᐊᒡᓗᒃᑲᖅ. “ᐊᓪᓗᕆᐊᖅᓯᒪᓪᓚᕆᑦᑐᒍᑦ ᐋᓐᓂᐊᕐᕕᐊᓘᑉ 
ᐃᓕᓴᕆᔭᐅᔾᔪᑎᑖᕈᓐᓇᕐᓂᖓᓄᑦ, ᓂᕆᐅᑦᑐᑕᓗ ᓄᑖᒻᒪᕆᐊᓗᒻᒥᒃ ᐃᓪᓗᕐᔪᐊᒥᒃ ᒪᓕᑦᓯᐊᖅᑐᓂᒃ ᐱᖁᔭᖏᓐᓄᑦ, 
ᓇᒻᒥᓂᖅ ᐊᐅᓚᓂᐅᕙᑦᑐᓂᒃ ᖃᐅᔨᓴᕐᓂᕆᔭᕗᑦ ᐱᔭᕇᕐᑕᐅᒍᒪᓪᓗᓂ ᐅᐱᕐᖔᖑᓕᖅᑲᑦ.” 
 
ᐊᐅᓚᑕᐅᒍᓐᓇᑦᓴᐅᑎᒋᖁᓪᓗᒍ ᐋᓐᓂᐊᕐᕕᐊᓗᑦᑖᖅᑲᐅ 13 ᓄᑖᑦ ᐃᖅᑲᓇᐃᔮᑦ ᐃᓚᒋᐊᖅᑕᐅᓯᒪᔪᑦ. 
ᓄᑦᑎᖅᑕᐅᓂᐊᕐᓂᖏᑦ ᐱᔨᑦᓯᕋᐅᑎᐅᕙᑦᑐᑦ ᕿᑭᖅᑖᓗᒻᒥ ᐋᓐᓂᐊᕐᕕᐊᓗᒻᒥ ᑲᒪᒋᔭᐅᓂᐊᖅᑐᖅ ᐱᓇᓱᐊᕈᓯᕐᓂᒃ 
ᒪᕐᕉᓐᓂᒃ ᐱᖓᓱᓄᑦ. ᕿᑭᖅᑖᓗᒻᒥ ᐋᓐᓂᐊᕐᕕᐊᓗᒃ ᓱᓕ ᐊᑐᖅᑕᐅᖃᑦᑕᕐᓂᐊᖅᑐᖅ ᓘᑦᑖᓄᑦ ᓘᑦᑖᒻᒪᕆᓐᓄᓪᓗ 
ᐋᓐᓂᐊᕐᕕᓕᐊᕐᕕᐅᖃᑦᑕᕐᓗᓂ ᐊᒻᒪᓗ ᑕᑯᔭᐅᕕᑦᓴᓕᓐᓄᑦ ᐋᓐᓂᐊᕐᕕᓕᐊᖅᑐᓄᑦ. 
 
“ᐅᓪᓗᒥ ᒪᑐᐃᖅᑕᐅᓂᖓ ᓴᖅᑭᕈᑕᐅᔪᖅ ᒐᕙᒪᒋᔭᑦᑕ ᐊᑦᓱᕉᑎᖃᕈᒪᓂᖏᓐᓄᑦ ᐱᕚᓪᓕᖅᑎᑦᓯᒍᒪᓂᕐᒧᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᔨᑦᓯᕋᐅᑎᖏᓐᓂᒃ ᐃᑲᔪᕐᓂᒧᓪᓗ ᐃᓅᓯᖃᑦᓯᐊᕋᓱᐊᕐᓂᖏᓐᓄᑦ ᓄᓇᕗᒻᒥᐅᑦ,” 
ᐅᖃᖅᓯᒪᔪᖅ ᐅᑲᓕᖅ. 

ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᑦᓴᖅ: 
ᔮᔅᒦᓇ ᐱᐸ 
ᑐᓴᒐᒃᓴᓕᕆᔨᓄᑦ ᑐᑭᒧᐊᖅᑎᑦᓯᔨᐅᑲᐃᓐᓇᖅᑐᖅ 
ᓄᓇᕗᑦ ᒐᕙᒪᖓ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

(867) 975-5714  
Email: ypepa@gov.nu.ca
 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

